Коми Республикалы сетасны сьӧм Оланін да коммунальнӧй овмӧс выльмӧдӧмлы отсӧг сетан фондысь 2013 — 2015 вояс вылӧ аварийнӧй оланін фондысь гражданаӧс мӧдлаӧ овмӧдӧм кузя уджтаслысь медводдза этап збыльмӧдӧм вылӧ

Кыдзи юӧртіс Коми Республикаса архитектура, стрӧитчӧм да коммунальнӧй овмӧс министрлысь могъяс олӧмӧ пӧртысь Валерий Кучерин, Оланін да коммунальнӧй овмӧс выльмӧдӧмлы отсӧг сетан фонд ошкис Коми Республикалысь заявкасӧ 185,5 миллион шайт вылӧ. Федеральнӧй сьӧмсӧ Коми Республикасянь софинансируйтан сьӧм тӧд вылӧ босьтӧмӧн (70 прӧчент) веськӧдасны 295 уна патераа керкаысь, кутшӧмъясӧс лыддьӧма аварийнӧйӧн, 3,7 сюрс гражданаӧс мӧдлаӧ овмӧдӧм вылӧ. Ставнас 2013-2015 вояс вылӧ уджтас серти планируйтӧны аварийнӧй оланінысь мӧдлаӧ овмӧдны  8,5 сюрс гражданаӧс. Став рӧскодыс лоӧ 5,2 миллиард шайт.

Сідзжӧ Оланін да коммунальнӧй овмӧс выльмӧдӧмлы отсӧг сетан фонд ошкис Коми Республикалысь заявкасӧ 55,3 миллион шайт вылӧ, мый лоӧ веськӧдӧма 2013 воын уна патераа керкаяс капитальнӧя дзоньталӧм вылӧ. Республиканскӧй сьӧмкудйысь сетӧма 100 миллион шайт. Тайӧ сьӧмсӧ веськӧдасны 2013 воын 14 муниципальнӧй юкӧнын 115 уна патераа керкаяс капитальнӧя дзоньталӧм вылӧ. Олан условиеясыс бурмасны 9 744 мортлӧн.

***Коми Республика уджъёртасьӧ Оланін да коммунальнӧй овмӧс выльмӧдӧмлы отсӧг сетан фондкӧд 2008 восянь. Сідз, колян воӧ республикаын дзоньталісны 140 уна патераа олан керка, олан условиеясыс бурмисны 12 сюрсысь унджык мортлӧн. Талунъя лун вылӧ сідзжӧ пӧртсьӧ олӧмӧ кык республиканскӧй уджтас 2012-2013 вояс вылӧ аварийнӧй оланін фондысь гражданаӧс мӧдлаӧ овмӧдӧм кузя. Сійӧс збыльмӧдӧмын участвуйтӧны Сыктывкар, Луздор, Печора да Княжпогост районъяс. Артыштӧны мӧдлаӧ овмӧдны 391 мортӧс 28 аварийнӧй керкаысь.
